
Тәрбиешілер: Өтеғұлова Ж.Ж., Оразбаева Н.О. 

«Ертегі» МАД тобында тәрбиеленушілердің жас ерекшеліктеріне сәйкес қауіпсіз, 

жайлы және дамытушы пәндік-кеңістіктік орта ұйымдастырылған. Топтағы орта әр 

баланың эмоционалдық әл-ауқатын сақтауға, танымдық белсенділігін, шығармашылық 

қабілеттерін, қарым-қатынас дағдыларын және дербестігін дамытуға бағытталған. 

Физикалық қасиеттерді дамыту орталығы: 

«Ертегі» МАД тобында физикалық қасиеттерді дамыту орталығы балалардың жас 

ерекшеліктеріне сәйкес ұйымдастырылған. Орталықта балалардың қимыл-қозғалыс 

белсенділігін арттыруға, негізгі қимыл дағдыларын (жүру, жүгіру, секіру, еңбектеу, 

лақтыру, тепе-теңдікті сақтау) дамытуға арналған құралдар орналастырылған. 

 

     
Коммуникативтік дағдыларды дамыту орталығы: 

«Ертегі» МАД  тобында балалардың сөйлеу, тыңдау, түсіну және қарым-қатынас жасау 

дағдыларын дамытуға арналған орта ұйымдастырылған. Орталықта ертегілер мен 

балалар кітаптары, қуыршақтар, жемістер мен түстерді үйретуге арналған кітапшалар, 

суретті карточкалар орналастырылған. Балалар ойын және кітап қарау арқылы жаңа 

сөздерді үйреніп, өз ойын жеткізуге және бір-бірімен қарым-қатынас жасауға 

дағдыланады. 

 

     
    



     

   
 

Танымдық және зияткерлік дағдыларды дамыту орталығы 

«Ертегі» МАД тобында балалардың ойлау, есте сақтау, зейін қою, салыстыру және 

зерттеу дағдыларын дамытуға арналған орта ұйымдастырылған. Орталықта пішіндер, 

түстер, пирамидалар, текшелер, құрастырмалы ойыншықтар, сенсорлық ойындар және 

қарапайым пазлдар орналастырылған. Балалар ойын арқылы заттардың түсі, көлемі, 

пішінін ажыратып, қарапайым тапсырмаларды орындауға және қоршаған ортаны 

зерттеуге үйренеді. 

 

    



  

  
 

Шығармашылық дағдыларды дамыту орталығы: 

Балалар шығармашылық әрекет барысында түрлі-түсті бояуларды, қарындаштарды, 

пластилинді, саусақ бояуларын және басқа да шығармашылық материалдарды 

пайдаланады. Бояумен жұмыс жасау арқылы балалар түстерді ажыратуды, қылқаламды 

дұрыс ұстауды және қарапайым бейнелерді салуды үйренеді. Қарындашпен сурет салу 

қол бұлшықеттерін шынықтырып, ұсақ қол моторикасын дамытуға көмектеседі. Ал 

ауада қататын пластилинмен жұмыс жасау барысында балалар илеу, басу, үзу, 

домалақтау сияқты қарапайым әрекеттерді орындап, саусақтарының икемділігін 

арттырады. 

   
Әлеуметтік–эмоционалдық дағдыларды қалыптастыру орталығы 

Балалардың күнделікті өмірдегі «дүкен» туралы қарапайым түсініктерін қалыптастыру, 

ойыншықтарды таңдау, атауын айту және олармен қарапайым әрекет жасауға 

үйрету.Балалар ойыншықтарды таңдау, алу, беру, жинау арқылы қарапайым сюжеттік 

әрекеттерді орындайды. Ойын барысында сөздік қоры, қарым-қатынас жасау, ұсақ 

моторика, зейін және әлеуметтік дағдылары дамиды. 



   
 

   
Қорытынды: 

Дамытушы орта – баланың жан-жақты дамуына мүмкіндік беретін маңызды 

кеңістік. МАД топ балаларына арналған орта олардың жас ерекшеліктері мен 

қызығушылықтарына сай ұйымдастырылып, танымдық, шығармашылық, 

коммуникативтік, әлеуметтік–эмоционалдық және физикалық дағдыларын 

қалыптастыруға бағытталған. Әрбір бұрыштағы ойыншықтар мен құралдар баланың өз 

бетінше әрекет етуіне, зерттеуіне, ойнауына, қарым-қатынас жасауына және жаңа 

дағдыларды меңгеруіне жағдай жасайды. Баланың қауіпсіздігі мен еркіндігі ескеріліп, 

ойын құралдары қолжетімді түрде орналастырылған.Осындай қолайлы әрі қызықты 

дамытушы орта арқылы бала өзін еркін сезініп, қызығушылығын арттырады, 

шығармашылығын дамытады, қоршаған ортаны танып, өзіне қажетті алғашқы өмірлік 

дағдыларды қалыптастырады. 

 

 


